
福傳活動分享：移民；點解要我嚟呢

度?                                 Damon 

大家好，我係福傳組嘅 Damon。 

我哋一家人嚟咗澳洲一年多少少，而我自己

喺頭半年就香港澳洲兩邊飛，直到上年五月，

我就正式過咗嚟澳洲。 

五月咁啱踏入冬天，

日短夜長，五點零就

天黑，個人零舍多愁

善感，腦裏面經常問

自己點解嚟咗呢度，

點 解 天 主 帶 我 嚟 呢

度，明明香港生活得

好哋哋，父母親人朋

友都喺香港，做乜我

過咗嚟呢？ 

時至呢一刻，呢個問

題依然存在，我認為在座好多人，甚至嚟咗

好多年嘅人，都可能有呢一個問題，依然未

有答案。  

為自己？為小朋友？為自由? 為咗有間大啲嘅

屋？為咗有….雙洗手盤？ 

好老實雙洗手盤就真係曾經係我喺香港奮鬥

嘅目標，過咗嚟之後真係有喇喎，但係又好

後悔，用嘅時候確係幾爽㗎，但到自己洗厠

所嘅時候，辛辛苦苦洗完一個先發現仲有唔

止隔離果個未洗，仲有樓下果個未洗，兩膛

眼淚就會不期然咁…唉…喺呢個時候，果條問

題又會浮現，點解要我嚟呢度???? 

經過咗大半年嘅時間，望返轉頭，發現問呢

個問題會有唔同嘅情景，唔同嘅心情。 

有唔開心有疲累時候，例如天未光起身準備

早午餐嘅時候，洗衫時候問，摺衫嘅時候又

問，望住個剪唔完嘅花園，經常想挑戰佢壽

命但又唔係太敢

嘅時候，奈又問：

點解我要嚟呢度？ 

唔開心之餘亦有

氣餒沮喪迷惘嘅

時候。剛剛嚟呢

度好難搵工，好

難搵返老本行，

就乜都做下，試

過做送貨，比人

冷眼看待。亦都

試過做地產經紀，我仲好記得有一次見工，

過咗電話面試第一關，跟住就到公司小組討

論，呢關都過埋諗住搞掂啦，點知佢俾咗兩

本書要我返屋企睇，咁我第二日就直頭帶張

櫈帶杯咖啡去咗 Jells Park 嘅自修室，用咗大

半日時間讀完呢兩本書，點知又過完呢關，

佢竟然喺無俾任何訓練嘅情況下叫我去做

door knocking，我好記得去到果條街，我落咗

車，問自己點解嚟咗呢度，如是者上車落車

上車又再落車上車又再一次落車 ，最終我都

行出咗呢一步，敲咗超個一百道門。  

當然問呢個問題都有開心興奮嘅時候，望住

個藍藍嘅天空，一望無際嘅大海，綠悠悠嘅

草地，喺度做咗好多嘅第一次，睇 F1， 睇澳

網，去酒莊喪飲，去滑雪，真係好開心嚟咗

呢度。 

就算呢一刻，我企喺度講嘢，心裏都問自己

點解我嚟咗呢度。 

如果呢一刻你都同我一樣，心裏面都問緊呢

個問題，又或者好想知其他人有咩想法，無

論你係剛剛移民呢度無耐，又或者已經紮根

喺度好多年，我地都誠邀你同你嘅朋友，無

論教友與否，都喺 3 月 23 號同我哋一齊享用

輕鬆嘅港式下午茶，認識其他同行者，一齊

探索人生問題。 

有興趣出席嘅朋友，記得上我哋 CCCM 嘅網頁

登記，多謝大家，主佑。  

https://www.cccmelbourne.org.au/events/new-
arrivals/ 

歡迎組新春團拜 

神師 Chaplain  

Fr James Areechira SVD 

田雅超神父  0416 731 129 

牧民助理 Pastoral Assistant 

Sister Bernadette Cheng 

鄭嫄修女（ 03）9836 0220 

會長 President 

Adrian Leung 梁政傑 0433 344 822 

副會長 Vice-President 

Joanna Li 李宛恩 0403 787 100 

❖ Articles in English shall not exceed 500 words 

❖ Each article is the opinion of its author and does not 
reflect the opinion of the Editor or the Community 

❖ The Editorial Group reserves the right to edit or decline 
any article 

❖ Submission deadline for next issue: 31 March 2024 

投稿須知 Rules on articles submission 

❖ 中文稿以 1100 字為限 

❖ 所有作者發表的文章並不代表本刊編輯或團體的立場 

❖ 本刊編輯組擁有對來稿的採用及編輯的決定權 

❖ 下期截稿日期： 2024 年 3 月 31 日 

永援聖母堂 Our Lady of Perpetual Succour 
299 Elgar Road, Surrey Hills, Vic 3127 
電話 Tel. no.：（03）9890 7798 
網址 Website：www.cccmelbourne.org.au 
電郵 e-mail：info@cccmelbourne.org.au 
稿件電郵 Publisher e-mail：editorccc@gmail.com 

 
感恩祭時間 Mass Times 
主日：上午十一時 Sundays 11:00am 
平日：星期二，四 及 五 ， 上午九時四十五分 
Weekdays: Tuesdays, Thursdays, Fridays at 9:45am 
 
 
 
 
 
 
 
 

修和聖事 Reconciliation 
主日上午十時半至十時四十五, 其他時間可以與田神父預約 
Sundays 10:30 - 10:45am, other times available by 
arrangement with Fr James 

朝拜聖體 Adoration 
星期三晚上八時正 Wednesdays 8.00pm 

團體小巴接載服務 

主日團體小巴於上午十時四十五分 由
Box Hill Central Hokkaido Baked Cheese 
Tart 門外開往聖堂。中午十二時半有義

務車隊接載教友返回 Box Hill。 

活動預告 

Forthcoming activities 

青少年親子教育課程 2024 
03/03/2024 • 12:30 pm 
永援聖母堂 Meeting Room 


